
IMPORTANTENG IMPORMASYON
Mga Bagong Hinihingi sa Pagrereport para sa CalWORKs at CalFresh

Pinapalitan ng county ang iyong kaso sa 
Taunang Pagrereport mula sa Pagrereport 
Tuwing Tatlong Buwan. Nasa ibaba ang mga 
pagbabago na magsisimula sa Oktubre 1, 2012.
Mga Patakaran sa Pagrereport
Noon, nagsusumite ka ng QR 7 tuwing 3 buwan.
Simula Oktubre 1, 2012, kakailanganin 
mo lang kumpletuhin ang isang taunang 
redetermination/recertification (RD/RC).
Kung mayroon kang pinagtrabahuang kita 
at tumatanggap ka ng mga benepisyo sa 
CalFresh, mayroon kang RC tuwing 6 na 
buwan.
Tulad sa Pagrereport Tuwing Tatlong Buwan, 
tatanggap ka ng sulat ng appointment sa koreo 
kapag panahon na ng iyong RD/RC. Kung hindi 
mo mapupuntahan ang iyong appointment 
para sa RD/RC at hindi ka babawi hanggang 
sa katapusan ng buwan, ang iyong tulong ay 
mahihinto.
Halimbawa: Noong Marso 18, 2013, tumanggap 
ka ng sulat ng appointment mula sa county na 
nagsasabing ang iyong RD/RC appointment ay 
sa Abril 4, 2013. Kung hindi mo mapuntahan ang 
appointment at hindi ka babawi hanggang sa 
katapusan ng buwan, mahihinto ang iyong kaso.
Mga Patakaran sa Pagrereport sa Welfare to 
Work
Bagaman hindi mo na kailangang magsumite 
ng QR 7, maaari pa ring kailangan mong 
magsumite ng iba pang mga report sa county.
Halimbawa: Kung nagtatrabaho ka at inirereport 
mo ang iyong mga oras sa trabaho sa county, 
kakailanganin mo pa ring gawin ito kung hinihingi 
ito sa iyo ng county.
Mga pagbabago sa mga Patakaran sa Income 
Reporting Threshold (IRT)
Ang IRT ay ang halaga ng kabuuang buwanang 
kita na kailangan mong ireport sa loob ng 
10 araw. Sa “kabuuang buwanang kita” ang 
ibig naming sabihin ay anumang pera na 
natatanggap ng iyong sambahayan. Sasabihin sa 
iyo ng County ang halaga ng iyong IRT at tuwing 
magbabago ang iyong IRT, ipagbibigay-alam sa 
iyo ng county sa pamamagitan ng sulat.

Para sa CalWORKs: Ang halaga ng kita na 
kailangan mong ireport sa loob ng 10 araw 
ay magbabago. Ang IRT ay batay sa iyong 
kabuuang kita at sa bilang ng mga tao sa iyong 
sambahayan. Noon, ihinihinto namin ang iyong 
mga benepisyo kung ang iyong kabuuang kita ay 
mas malaki kaysa sa IRT. Sa ilalim ng bagong 
patakaran, kapag magrereport ka ng kita na mas 
malaki kaysa sa iyong IRT, maaaring babaan o 
ihinto ng county ang iyong mga benepisyo.
Halimbawa: Kung ang iyong IRT ay $900 at ang 
kita mo ay $800 hindi mo kailangang ireport ang 
pagbabago hanggang sa iyong susunod na RD/
RC. Kung ang kita mo ay $901 o mas marami pa 
dapat mo itong ireport sa iyong worker sa loob 
ng 10 araw. Ang iyong mga benepisyo ay bababa 
o mahihinto. Kung bababa ang iyong mga 
benepisyo, bibigyan ka ng county ng bagong IRT.
Para sa CalFresh: Noon, wala kang IRT. Simula 
Oktubre 1, 2012, kakailanganin mong magreport 
sa loob ng 10 araw tuwing ang pinagmumulan 
ng iyong kita ay nagbabago, tuwing ang iyong 
kabuuang buwanang kita ay nagsisimula o 
humihinto, tuwing ang iyong pinagtrabahuang kita 
ay magbabago nang higit sa $100, o tuwing ang 
iyong hindi pinagtrabahuang kita ay nagbabago 
nang higit sa $50.
Mga Patakaran sa Mandatoryong Pagrereport
Para sa CalWORKs, ang mga patakaran sa 
mandatoryong pagrereport ay pareho sa ilalim 
ng Pagrereport Tuwing Tatlong Buwan nang may 
karagdagan: dapat kang magreport sa loob ng 
sampung araw tuwing may isang taong darating 
para tumira o aalis sa iyong sambahayan.
Para sa CalFresh, bukod pa sa mga hinihingi sa 
pagrereport ng kita, dapat ka ring magreport sa 
loob ng 10 araw tuwing lilipat ka, magbabago 
ang iyong mga gastusin sa renta o utility 
(kapag lilipat ka lamang ng tirahan), anumang 
pagbabago sa halaga ng anumang sustento 
sa bata na ipinag-uutos ng korte, o tuwing may 
isang taong darating para tumira o aalis sa iyong 
sambahayan.
Ang mga Patakaran sa Boluntaryong 
Pagrereport ay pareho.
Maaaring pataasin ng mga boluntaryong 
pagrereport ang iyong mga benepisyo. 

